
SOVET HOKIMIYATINING O‘ZBEKISTON SSRDA DINIY SIYOSATI
TARIXSHUNOSLIGIDAN
(SOVET HOKIMIYATI DAVRIDA AMALGA OSHIRILGAN ISHLAR MISOLIDA)

Najmiddinov Boburmirzo Zuhriddin o‘g‘li
Tarix instituti tayanch doktoranti

E-mail: boburmirzonajmiddinov95@gmail.com
Tel: +998 90 000 94 84

ORCID: https://orcid.org/0009-0002-8669-9707
Toshkent, O‘zbekiston

Annotatsiya. Ushbu maqolada sovet hokimiyatining O‘zbekiston SSR da amalgan oshirgan diniy siyosatini yoritib
beruvchi Sovet hokimiyati davrida amalga oshirilgan ilmiy ishlar tarixshunosligi haqida to’xtalib o’tiladi. Bu ishlar
talqini asosan mafkura nuqtayi nazaridan qilingan bo’lib, o’sha davr siyosatiga bir yoqlama baho berilganini
ko’rish mumkin.

Kalit so‘zlar: Sovet hokimiyati, Ozbekiston SSR, tarixshunoslik, ilmiy ishlar, monografiyalar, maqolalar, sovet
tarixshunosligi, ateistik qarash, mafkuraviy yondashuv

FROM THE HISTORIOGRAPHY OF THE RELIGIOUS POLICY OF THE SOVIET
GOVERNMENT IN THE UZBEK SSR(ON THE EXAMPLE OF WORK CARRIED
OUT DURING THE SOVIET PERIOD)

Najmiddinov Boburmirzo Zuhriddin o‘g‘li
PhD student of the Institute of History
Tashkent, Uzbekistan

Annotation. This article examines the historiography of scientific works conducted during the Soviet era,
highlighting the religious policies pursued by the Soviet government in the Uzbek SSR. The interpretation of these
works was mainly made from an ideological perspective, and one can see a one-sided assessment of the politics of
that time.

Key words: Soviet power, Uzbek SSR, historiography, scientific works, monographs, articles, Soviet
historiography, atheistic views, ideological approach.

DOI: https://doi.org/10.47390/978-9910-09-214-5/ydif-02

Sovet hokimiyatining O‘zbekiston SSR da diniy siyosat olib borilishi borasida amalga
oshirilgan tadqiqotlar haqida so‘z yuritadigan bo‘lsak, bu ilmiy ishlar yaratilish davri va oz
xususiyatiga ko‘ra din va unga nisbatan olib borilgan siyosatning turli jihatlarini qgamrab
olganligini ko‘ramiz. Mavzuni o‘rganilish masalasi birinchi navbatda tarixchilar, islomshunos,
shargshunos, dinshunos, siyosatchi va sotsiolog olimlar e’tiborini o’ziga jalb qilib kelgan.

Hozirgi kunda mavzuga oid asarlar, ilmiy tadqiqot ishlarini uch guruhga ajratish
mumkin:

1) Sovet hokimiyati davrida chop etilgan adabiyot, maqola va amalga oshirilgan
tadqiqotlar;

2) Mustagqillikdan keyingi davrda nashr qgilingan adabiyot, maqola va ilmiy ishlar;

3) Xorijda amalga oshirilgan tadgiqot, maqola va adabiyotlar.

1917-yilgi inqgilobdan so‘’ng dastlabki o‘n yillikda yozilgan ilmiy ish, risola va
magqolalarda diniy muassasa va tashkilotlar faoliyati bir qadar xolisona yoritilgan. Jumladan,
L.Dembo, N.Borisov, V.Bilik, G.Safarov, Sh.Rahim, T.Risqulov, R.Inogomov, V.Bartold, P.Serbov,
ANikiforov [1;1] kabilar tomonidan yozilgan bir gator kitob va maqolalarda diniy muassasalar,
diniy ta’lim, uning moddiy asosi bo‘lgan vaqf mulklariga munosabatda tarixiy ma’lumotlar
nisbatan obektiv bayon qilib o‘tilgan.

V. Bartoldning “Mycynbmanckuii mup” (“Musulmon dunyosi”) nomli diniy masalaga
bag’ishlangan tadqiqotida sovet hokimiyatining dastlabki yillaridagi diniy siyosat mohiyati
ochib berilgan. Mazkur asarda islom tarixi, uning sharq xalqlari orasida tarqalishi, XX asrning
20-yillari arafasidagi diniy ahvolga umumiy tavsif berib o‘tilgan [2; 9].

O‘rta Osiyoda milliy-hududiy chegaralanish o‘tkazilganidan so‘ng, sovetlar hokimiyatini
barqarorlashtirish jarayonida dinning mohiyati, uning jamiyatga ta’siri masalalari ilk bor
tanqidiy ruhda bayon qilindi. Ularda dindor kishilar kamsitilib, din tarixi soxtalashtirildi va
diniy muassasalarga salbiy munosabat oshkora tus ola boshladi. Yem.Yaroslavskiy, A.Ashulin,
L. Klimovich, K.Vasilevskiy kabilarning asarlarini [3; 1] ushbu guruhga kiritish mumkin.

Sovet tarixshunosligida bir yoglama, ko‘p dalillarni chetlab o‘tilgan murakkablik va
ziddiyatlar hisobga olinmagan holda yaratilgan asarlar qatoriga Rashidxon, A.Adxamov,
P.Kuxarekiylarning ishlarini ko‘rsatish mumkin [4; 1]. Ularda sovet hokimiyati dinga garshi
siyosatining tashviqot markazlari hisoblangan klublar, qizil burchak va qizil choyxonalar,
kolxozchilar uyi kabi muassasalarning faoliyatiga asosiy e’tibor qaratilgan. Chunki, sovet
hokimiyatining ma’muriy-buyrugbozlik tizimi tobora mustahkamlanib borishi bilan
bolsheviklar madaniy-oqartiruv muassasalari zimmasiga xalq ommasi ongiga daxriylik
aqidalarini singdirish, uni yanada mustahkamlash, shuningdek, diniy tushunchalarni insonlar
ongidan butunlay chiqarib tashlash vazifasini yuklagan edi. Shuning uchun ham yuqorida qayd
etilgan mualliflarning asarlarida madaniy muassasalar tarixi, ularning faoliyati masalalari
daxriylikka yo‘naltirilgan holatda ko‘rsatib o‘tilgan.

Sovet hokimiyati yillari davrda fagat mafkuraviy maqsadga qartilgan ommabop risola,
kitoblar yozilgan va bu partiya organlari tomonidan buyurtma qilingan, aksariyat ishlar
komunistik mafkura talabi bilan yozilar edi. Ijtimoiy fan vakillarining ko‘plab ilmiy ommbop
risolalari islom dini, uning tarixi, Qu'roni Karim ta’rifiga qaratilgan edi [5; 1]. Bu asar va
risolalar mulliflari sovet hokimiyatining o‘sha davrdagi hukumron mafkura nuqtai-nazaridan
kelib chiqib islom dini va uning ta’limotiga salbiy baho berganlar. Islom dinining barcha
qarashlarini “reaksion kuchga ega” deb baholaganlar. K. Marksning “din xalq uchun afyundir”
degan shiorini islom dini uchun ham taaluqli deb hisoblaganlar.

A.Abdusamedovning “Sotsial taraqqiyot va islom” nomli asarini shunga misol qilib
keltirish mumkin [6; 152]. Unda respublika hududida islom dinining oktabr to‘ntarishidan
oldingi va sosializm sharoitidagi holati markscha-lenincha nuqtai nazardan tahlil gilingan.
O’zbek xonliklari davrida O‘rta Osiyo xalglarining ma’naviy hayotida islom dini tanho
hukmronlik qilganligi tanqidiy ruhda bayon etilgan. Turkiston Rossiya imperiyasi tomonidan
bosib olinganidan keyin rus madaniyatining ta’siri, mahalliy taraqqiyparvar, ma’rifatchi
shoirlar Furqat, Muqimiy, Zavqiy, Hamza, Ayniy va boshqalarning ijodida ruhoniylarning tanqid
qgilinganligi bir tomonlama ko‘rsatilgan. “Rossiya imperiyasi hukmronligi davridagi Turkiston

xalqi ma’naviy hayotidagi o’zgarishlar islom dini mafkurasining pasayishiga va materialistik-
ateistik dunyoqarashning shakllanishiga ko’'maklashgan” deya ta’kidlangan.

Shunga qaramay, bir qancha tadqiqotlarda o‘rganilayotgan muammoning ayrim
jihatlarini ochib beruvchi dalillar va faktik ma’lumotlar bor. Masalan, A.Ardashirov va
A.Ortiqovning tadqiqotlarida [7;1] Turkiston ASSR, keyinchalik O‘zbekiston SSRdagi diniy
muassasa, eski usul va otinbibi maktablari, qorixonalar, madrasalarning miqdori, moddiy
ahvoli hamda ushbu muassasalarda joriy etilgan o‘qitish tartiblari haqida tarixiy dalillarga boy
ma’lumotlar mavjud.

“Qayta qurish” yillarida milliy o‘zlikni va qadriyatlarni qayta tiklash jarayonining
boshlanishi din va diniy muassasalar tarixini bir qadar xolisona o‘rganish imkoniyatini berdi.
Jamiyatda din va dindorlarning o‘rni, vazifasi, qonuniy asoslari, shuningdek, diniy
muassasalarga nisbatan xolisona yondashilgan fikrlarni ifodalovchi ba'zi tadqgiqotlar paydo
bo‘lganligini ham aloxida e’tiborga loyiqdir. Jumladan, A.Leshinskiy sovet hokimiyatining 70
yillik tarixi davomida bu hukumatning diniy siyosatdagi xatolik va kamchiliklarning ildizlarini
ochib berdi [8; 1]. S.Eaniev va O.Umarjonov asarlarida esa kommunistlarning ateistik siyosati
xatoliklardan iborat bo‘lganligi o‘ziga xos tarzda izohlab o‘tigan [9; 1]. B.Alekseev tadqiqoti [10;
400] orqali 1960-yillargacha sovet hokimiyatining diniy muassasa va tashkilotlarga nisbatan
salbiy munosabati, “Xudosizlar” tashkilotining daxriylik kurashi oqibatlari tarixiy manbalar
asosida o‘rganilgan. Ayniqsa, ushbu asarda sovet hokimiyatining din va dindorlarga nisbatan
qatag‘on siyosatidagi xatoliklari arxiv xujjatlari orqali yoritib o’tigan.

Shuni aytish mumkinki, sovet hokimiyati hukmronligi davrida O‘zbekistonda SSRdagi
diniy siyosatga bag‘ishlangan ko‘plab kitoblar chop etildi. Biroq bu adabiyotlarda muammo
mohiyati xolis yoritilmay, u kommunistik mafkura asosida talqin etildi.

